
Dikjarazzjoni bil-miktub, skont l-Artikolu 136 tar-Regoli ta’ Proċedura tal-Parlament, 
dwar is-sigurtà tal-avjazzjoni u titjiriet perikolużi ta’ ajruplani militari1

1. L-inġenji tal-ajru militari Russi sikwit jinjoraw ir-rekwiżiti tas-sikurezza fl-ispazju tal-ajru 
internazzjonali billi jonqsu milli jixegħlu s-sistemi ta' komunikazzjoni jew jikkomunikaw 
mad-dispatchers.

2. L-attività ta’ inġenji tal-ajru militari żdiedet b’mod konsiderevoli fl-ispazju tal-ajru 
Ewropew mill-2014, speċjalment fir-reġjun tal-Baħar Baltiku.

3. Diversi ajruporti internazzjonali fir-reġjun tal-Baħar Baltiku għandhom traffiku dens 
ħafna, b'bosta inġenji tal-ajru li jbiddlu l-altitudni u l-manuvrar – dawn l-ajruporti jinkludu 
Hamburg, Kopenħagen, Stokkolma, Helsinki, Riga, Tallinn u Gdansk.

4. It-titjir bit-transponders u s-sistemi ta’ komunikazzjoni mitfijin joħloq riskju serju għall-
inġenji tal-ajru tal-passiġġieri.

5. F’dawn l-aħħar xhur, diversi inċidenti li ġew evitati bi ftit seħħew bejn inġenji tal-ajru tal-
passiġġieri u inġenji tal-ajru militari li kienu qed jittajru mingħajr transponders.

6. Il-Kummisjoni hija għalhekk mitluba tressaq, fl-iqsar żmien possibbli, analiżi tar-riskju 
għal traffiku tal-ajru ċivili fir-reġjun tal-Baħar Baltiku u biex tikkunsidra miżuri politiċi u 
relatati mad-difiża li għandhom l-għan li jindirizzaw is-sitwazzjoni allarmanti attwali.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.

